भारत सरकार
महिला एवं बाल विकास मंत्रालय
राज्‍य सभा
अतारांकित प्रश्‍न संख्‍या 1256
दिनांक 20 दिसंबर, 2018 को उत्‍तर के लिए
अवैध दत्तक ग्रहण
1256.
डा॰ शशिकला पुष्पा रामास्वामीः 
क्या महिला एवं बाल विकास मंत्री यह बताने की कृपा करेंगे किः
(क) क्या सरकार को जानकारी है कि देश भर में अवैध दत्तक ग्रहण किए जा रहे हैं;

(ख) यदि हां, तो तत्संबंधी ब्यौरा क्या है;

(ग) क्या सरकार इस खतरे से निपटने के लिए कोई कदम उठा रही है; और
(घ) यदि हां, तो तत्संबंधी ब्यौरा क्या है?

उत्‍तर
         डा. वीरेन्‍द्र कुमार                        महिला एवं बाल विकास मंत्रालय में राज्‍य मंत्री
(क) और (ख) : जी, हां । रिपोर्ट किए गए अवैध दत्‍तक ग्रहण के मामले अनुलग्‍नक में दिए गए हैं ।
(ग) और (घ) : जो विशेषीकृत दत्‍तक ग्रहण अभिकरण दत्‍तक ग्रहण विनियम, 2017 का पालन न करते हुए पाए जाते हैं, उन्‍हें दत्‍तक ग्रहण विनियम, 2017 के विनियम 25(3) के अनुसार अपने मामले को स्‍पष्‍ट करने का अवसर देने के पश्‍चात किशोर न्‍याय (बालकों की देखरेख और संरक्षण) अधिनियम, 2015 की धारा 65(4) तथा दत्‍तक ग्रहण विनियमन, 2017 के विनियम 25 के अनुसार चेतावनी/कारण बताओ नोटिस दिया जाता है और जुर्माना किया जाता है/निलंबित किया जाता है/उनकी मान्‍यता रद्द कर दी जाती है ।   
*******

अनुलग्‍नक
'अवैध दत्तक ग्रहण' विषय पर डा॰ शशिकला पुष्पा रामास्वामी द्वारा दिनांक 20 दिसंबर, 2018 को पूछे जाने वाले राज्‍य सभा अतारांकित प्रश्‍न संख्‍या 1256 के उत्‍तर के भाग (क) और (ख) में संदर्भित विवरण
रिपोर्ट किए गए अवैध दत्‍तक ग्रहण के मामलों का ब्‍यौरा 
किशोर न्‍याय (बालकों की देखरेख और संरक्षण) अधिनियम, 2015 के अधिनियमन के पश्‍चात अर्थात               15 जनवरी, 2016 से
	क्र.सं.
	एजेंसी/पीएपी/अन्‍य का नाम
	टिप्‍पणी

	1. 
	कर्नाटक सरकार 
	कर्नाटक के मैसूर जिले में नसीमा नर्सिंग होम से बच्‍चों की बिक्री तथा तथाकथित अवैध बाल व्‍यापार के मामले ।
राज्‍य सरकार द्वारा कार्रवाई की गई है ।   

	2. 
	जोका मिलेनियम ओल्‍ड ऐज होम, 24 नॉर्थ परगना, पश्‍चिम बंगाल 
	जब पाया गया कि एजेंसी अवैध दत्‍तक ग्रहण को बढ़ावा देने में संलग्‍न है तो उसे बंद कर दिया गया । 

	3. 
	नॉर्थ बंगाल्‍स पीपुल्‍स डैवलैपमेंट सैंटर, जलपाईगुडी, पश्‍चिम बंगाल 
	जब पाया गया कि एजेंसी अवैध दत्‍तक ग्रहण को बढ़ावा देने में संलग्‍न है तो पश्‍चिम बंगाल राज्‍य सरकार द्वारा उसे बंद कर दिया गया ।

	4. 
	मारवाड़ी चैरिटेबल ट्रस्‍ट, जलगांव, महाराष्‍ट्र 
	अवैध दत्‍तक ग्रहण के मामले सामने आए । कारा के निर्देश पर महाराष्‍ट्र सरकार द्वारा एजेंसी को बंद कर दिया गया । 

	5. 
	पल्‍लीश्री महिला समिति, केंद्रपाड़ा, ओडिशा 
	केंद्रीय दत्‍तक ग्रहण संसाधन अभिकरण (कारा) तथा राज्‍य दत्‍तक ग्रहण संसाधन अभिकरण द्वारा निरीक्षण किया गया । प्रारंभिक जांच के आधार पर कारा ने ओडिशा सरकार के प्रधान सचिव को पत्र लिखा है कि एजेंसी के खिलाफ कार्रवाई की जाए ।   

	6. 
	महिला जन शिशु कल्‍याण केंद्र, बोकारो, झारखंड 
	एजेंसी द्वारा तथाकथित अवैध दत्‍तक ग्रहण के कारण झारखंड राज्‍य सरकार द्वारा एजेंसी को बंद कर दिया गया है । 

	7. 
	उड़ान (किल्‍कारी), भोपाल, मध्‍य प्रदेश
	एजेंसी के खिलाफ जांच की गई थी और जांच रिपोर्ट की सिफारिशों के आधार पर मंत्रालय ने मध्‍य प्रदेश सरकार को एक आदेश जारी किया है कि एजेंसी को तत्‍काल बंद कर दिया जाए । 


